
SERVISIO PA OBRA PUBLIKO TA INFORMA KOMUNIDAT KU

TRABOUNAN DI MANTENSHON NA E MONUMENTO RIJKSEENHEID A KUMINSÁ

Willemstad – Minister Balborda di Ministerio di Tráfiko, Transporte i Planifikashon Urbano 
huntu ku Servisio pa Obra Públiko ta informá komunidat ku e trabounan na e monumento 
Rijkseenheid a kuminsá djarason resientemente. 

E trabounan aki ta plania pa terminá den promé siman di desèmber 2014. E trabounan ta 
bou di guia di Servisio pa Obra Públiko i ta wòrdu ehekutá dor di e kontratista Curaçao 
Wegenbouw Maatschapij (CWM). 

E trabounan aki ta kosta mas o ménos Nafl 250.000, i lo enserá:
 pone un kapa di asfalt nobo 
 pone klenku
 fèrf e monumento
 drecha e alseranan 
 pone bòrchi
 limpia e área. 

Servisio pa Obra Públiko lo por desviá tráfiko, pero esaki lo ta pa momentunan kòrtiku. 

E monumento aki ta simbolisá e 6 islanan ku tabata forma Antia Hulandes di 6 isla. E 
monumento yama "steunend op eigen kracht doch met de wil elkander bij te staan". Tin 6 
palomba riba kada punta ku ta representá pas. 

